
INDIGENOUS COLLECTIVE

Misti Sakahikan Ininiwi Masinahikan

Nistom Acimowina

.....

Kisé Manito. Nitaniskocapaninanik okik kayask oté Misti Sakahikan wikékamak ka osci ayacik, émwés
ka takoki anihi tipaskana anohc ka d&pataki ka witak ité awiyak ési tipénitdkosit. Ka osci
acakawatisaydk mina nistom pimacihona kiyapic ka pimitisayamak anté isi askik ndkon éyako éma
ékiskénitamak ta nakacitayak askiy éko ninanan nipakamiskakonan 6hi ta mino nakacitaniwaki éko ta
kinawénicikatéki kita mino pimacihowi apataki askiniw éko nipiya.

Kayité acindkéwina éko anohc natonikéwi kiskénitamowina niso apatanwa oma kita kiskénitamak

ta nisitotamak oma nipiy é wicihikémakak ta pimacihonaniwak &ota askik. Ininiwiskwéwak &kik
kiyampiko itdtamwak anima k& nocitacik ta nakacitaniwak éko kawisk kita kinawénitakoki ohi
nipiya. Isitdwina kiskinawamakéwina kitoci kiskéniténaw anihi kayasi pimacihona, éyako kiyapic ka
pimitisayakik anohc ininiwak, éko ékwani anihi minikosiwina ta witamawayakok anikik
kiciwasimisinanik.

Ispk mdna ka nakatawénitamak kici kékwana, kita kiskisiyak anikik 6té nikanik nitaniskocapaninanik
émwés kékwana kiswénitamak tati ispaniki. Eko mina miwitaméakawinan éma ocitaw piko nantaw
ité é isi aniskdcapaniyak. Piko tapitaw ta ndkatawénitamak kékwaniw ké nakatamawayakok anikik
oté nikanik kitaniskocapaminanik.

Ninisitoténan éma misiwéskamik kakinaw kékwana ékoté é isi aniskokitéki nantaw ité isi. lta ké
isihayamakak nantaw ité péyakoyik ékwani mitoni misiwéskamik kita ati nocitaniwan ékwéniw.
Kinanaw ki nékatawénimihikonaw éko kéa isi pimacihoyak éko kitdsci pakamiskakonaw ta
kinawénitamak ohi nipiya ta nakacitayak ta mino ayamakak askiy.

Ka nipawistamak

Ininiwak dma anohc ka kisikak kiyampiko
pimitisayamwak anihi kayasi piméacihona éko
isi acakwénitamowin minikowisiwina 6ma
inikok ta nakatawénitamasot otiténitamowin
éko kékwaniw wina kinawapamikot 6ma 64ta
ka isi ayat otininima otaskiwaw ka
kinawénitakik. Oma Kinanaw Ininiwak,
kinanaw anima kitasotamakawinaw, a
nipiwistamak éko ta itikoyak ta
witatoskémitoyak éko ta kisténitoyak dma ta
mamawi nakacitdyak éko ta kinawénitamak
kita minwasik Kisci Sakahikan. Wina anima
inikok kaki mamawi iténitamak
ninisbkamatonan ta maskawiy atoskatamak
éko mina ta kiskénitamonaniwak anima Misti
Sékahikan Ininiwi Nakatawénitamowin ka
itakik mona wina anima ité okik kici
okimawiwin wanasowéwin, ka tipénitakik
otatoskéwéwak wéka kotakak ta apacitaacik
ta osci kiskénitakik ta natotamakécik wéka

Etépatamék nipiy

winawaw tati minwapacitacik kékwana ékota
ta oci mino panihikocik.

Oma ké iténitamonaniwak awa Province of
Manitoba ka itit wina é tipénitak éko wina
piko pakamiskako ta nédkacitat Misti
Sékahikan mdna mitoni tapwétakon ékwéniw.
Anima ka isi nocicikécik okik Province of
Manitoba ta nakacitacik anihi nipiya 6ta Misti
Séakahikan mwac kawisk itdcikaniwan kita
minopanik ékwéniw wina éko é oci wisdmicik
ékoté kita isi wicihiwécik anikik Ininiwi
kayitéyatisak, iskwéwak, napwéwak, éko
anikik oskatisak. Oma ka isi nécicikaniwak ka
isi paminikaték anima sékahikan ékwani
nanisanicikéwak oma éka kakinaw kékwana é
kinawapakik oma é isi pimacihomakak Misti
Sékahikan, éko ékwéniw osci kita ati
nisiwanatanwa kotaka kékwana pakanta ité
ké ati itapoték oma nipiy, éko ékota oci tati
nanisanan ta nisiwanatak éma atit askiy.

Nitiminiminanik okik kayask ka osci
acdkatwénitakik é wicihikocik anima nipiy.
Nitininiminanik okik wapatamwak éko
wicihikowak ta oci piméacihoyak nipiy, anish
kakinaw kékwan ka nocitdyak nipk é
ocimakak, éko piko tapitaw kita
nakataweénitamak kakinaw kékwana ékoté ka
ocimakaki. Oma ka isi mamawi
aniskoténitakoki kékwana ki wicihikonaw kita
nisitotamak anihi pimacihona, éko ta isi

kisténitamak ka isi anisko itamakaki nipiy,
anisininiwak, askiy éko anihi pisiskiwak.
Kakinaw kitaniskoténitakosinaw nipik isi. Nipiy
pimacihokémakan.

Ininiwak okik nisitotamwak askiy awa
opimaécihiwéw-Kistikanaskiy- wina ékoté
kakinaw kékwana é oci pimacihdmakaki. Nipiy
anima omikowéyapi itowa. Misiwé ité é
pimapoték, é maskawiskikémakak éko é
pékicikémakak pisci. Ininiwiskwéwak okik
kinawapamikowak kita nakatawénitakik ta
nakacicikaténik kakinaw nipiya 6ta askik.
Iskwéwak okik pimotatawak pimacihon dma
ka pwawicik éko ispik kawi ocawasimisit
ékwani ékota kita oci nitahikiw oski awasis.
Ekwéniw osci, winawaw ayawak anima ta
pakamiskakocik ékotowa kiskinawamakéwin
éko isicikéwina.

Ininiwak okik mitoni acakwénitamwak éko
mitoni osci pimacihowak piko ita ité ka takok
nipiy. Ité ka isi va itaskikéyak kakinaw itowa

nipiya ké takoki tapiskoc anihi kimiwanapoy,
sipiya, sipisisa, kwaskwéciwanasik,
atdmapotéwapoy, kdwa wanipéyak éko kona.
Ininiwak okik ayawak kayasi pimacihon éko
mamawi nocicikéwina ita ka apacitacik nipiy.
Ekota ohi ité k& tasi ayamiyaniwk ka
acinokaniwak, ka niminaniwak éko ka
acindkatakik nipiy éko ité ta takoki nipiya,
matotisana, natahiwiwéwina, ité ka
maéawacitaniwak nipiy, kistdkakwa, maskikiva kéa

maskikiya.

Ininiwak okik mamawi kiskénitamwak oma ka
ékwéniw osci ta nakacitayak askiy éko ta
kinawénitamak anihi kayasi acindkéwina éko
isicikéwina. Oma kayité pakwacayik
kiskénitamowi kisténitdkonwa anihi 6ma ka
paminikaték nipiy, éko mina é wicicikémakak
oma ta nisitotatoyak éko kita minwakotowak
oma ka isi mamawisicikéyak éko anikik ka
atoskatakik askiniw kita mino ayamakak.

Pakitinisowin ta miskikatéki ké is

I minwastaniwaki kekwana

Nititdpatamowinan dma nitisi naténan é
tapwétamak anima nipiy é kisténitadkok. Anikik
Misti Sakahikan Ininiwi Nakatawénitamowin
kita natamawéwak oma kita kécindhonaniwak
ta pékakamik anima Misti Sakahikan, kitwam
kayité pimacihona ta apataki, éko anima
ninanan ka isi kinawapatamak kékwana tati
ispanik dma ninanan ta nakacitayak éko ta
paminamak oéma Misti Sakahikan wina téati oci
pimacihocik wistawaw 6té nikanik ininiwak.
Anima Misti Sakahikan oéma tapitaw
nakacitaniwan éko oci wanasowaniwan
pakanta ité tanikok éténitdkok anima
sakahikan éko wanatamakan ékwéniw éma
ka isi pamihitocik Ininiwak éko kotakak
anisininiwak ité ka nocicikécik, éko mina
ninanan ka isi paminamak, ta kécindhoyak ta
pékakamik nipiy oté isi nikanik-wistawaw okik

éka céskwa ka nitdhikicik awasisak ta ayacik
ékwéniw.

Okik Kayitéyatisak ka isi kinawapatakik éko
kiskénitakik ohi nipiy, k& isi kisténitakoki anihi
isicikkéwina, nkamowin éko ayamiyawin, éko
anihi acakwénitamowina ka wicicikémakaki
oma kita mino ayamakak éko 6té nikanik

kawisk kita nakacitaniwak anima Misti
Sakahikan.

Nika mamawatoskanan éma ta kisténitakok,
minwastak, ta tdpwaniwak éko papéyakon ta
itakisocik okik ité itawininik ka ya ayacik éko
ta tapitawi mamawi kinawapatakik kakinaw
kékwana wina inikok ta minopaniki kékwana
ta mino aydmakak anima sakahikan. Anikik
Misti Sakahikan kita kécinahowak anikik
wistawaw ékoté ta isi akimicik nantaw wi
itosowaniwaki anikik Ininiwiskwéwak,
kayitéyatisak éko anikik oskatisak.

Aweéna ninanan

Anikik Misti Sakahikan Ininiwi Nakatawénitamowin
ayamihistamawéwak anikik Ininiwak anté ka wikicik
misiwé anima Kici Sakahikan.

NITITAPATAMOWINAN anima ohi nipiya
ékisténitakoki éko piko kita nakacitayak ta
kinawénitamak kita pékakamiki, kayité pimacihona
kiyapic ta apataki éko Ininiw ka isi kinawapatak
pimacihowin kita nikanistak kita takok épékakamik
anima Kici Sakahikan o6té is nikanik wina inikok kita

.....

wikicik awasisak.

NITISICIKEWINAN oma ta natonamak mino ayawina
éko tanisi kéki isi nayastayak kékwana ta
minwakamik oma nipiy éko anikik ité ka oci
pimacihocik Ininiwak kiyam wina tanisi ké isi
apacitacik maka ta kiskénitakik anima kisténitakon
misti sakahikan.

NIKISTENITAMOWINANI 6hi: Kawisk itiwin, Tapweéwin,
Tapiskoc iténimowin éko Pétakosiwin itotamowin.

Kékwana ka ndcitayak
omeniw oci

1. Ta madmawisicikécik okik Ininiwak ité ka
ayacik Misti Sakahikan winawaw ka isi
kisténitakik nipiy, awina ké minikohisit
ékwéniw ta tipénitak, ta wanasowatak éko ta
nakacitat ta paminak.

2. Ta masinahikaték ta witakik okik ka isi
akisocik Asotomawinik éma ta paminakik éko
ta wanasowatakik éko ta natamawacik aniki
Ininiwa ka itwécik winawaw anima
kinawapamikowak ta nakacitacik
otasotamahowiniwaw ékwéniw oci éko tanisi
ékwéniw ési pakamiskakocik ta kinawénitakik.

3. Ta wanastaniwak ké isi ka kakititocik ta wa
witamatocik (anikik Ininiwak itawina ta
natamawacik éko nawac tati maskawisistakik
kékwana ékoté isi) éko piko ité isi (kotakak
okimawiwin wanasowéwak wéka anikik ka ati
witakik anihi kiskinawamatowina anihi oci
asotamatowina).

4. Ta atoskatamak anihi ta takoki kawisk
itdtamowin ispik anihi kayité kiskénitamowina
wicikatékwaki. Ta kécindhonaniwak ta kisténi
wina inikok kita ati nahiskatonaniwak ta
wicihitonaniwak ékosi isi.

5. Ta natamawacik anihi kékwana ka
nawasonakik Ininiwak kiskénitamowina anima
oci Misti Sdkahikan éma ki wiciyatwaki tanisi
ta isi kinawénitakik ta masinahikatéki kékwana,
éko ta wiciyacik tanisi kéki isi nawasonikatéki
oma ota pisci misti sdkahikan wikékamak.




